
Gai nagusia, JAKIN berriaz min-
tzatzea, azkenerako utzi dut. Ne-
retzat, askozaz ere biziago, inte-
restunago eta batez ere batuago
agertu da bigarren aldi onetan. Bi-
de orretan barrena jarraitzeko es-
kurik baduzute, zoazte aurrera, bi-
de zuzenetik abiatu zeratelakoan.

Artikuluren bat autatu bear ba-
nu, lehenbizikoa autatuko nuke,
gazteriarekikoa. Komeni zaigu geie-
noi ori irakurtzea, zaharrei adiña
gazteei.

Zer esan bear dut izkuntzaz?
Ene iritziz, batez beste eta oro ar,
eztu zer esan andirik: ez ote da,
bada, aski darabiltzazuten gaiak
argi eta garbi azaltzea? Etzaiezuela

jaramon geiegirik egin ifioren esa-
nei, izango baitugu beti kritikuok
erantzukiitm bat edo beste. Badakit
zenbait giuza zuek or —eta nik
emen— esan dituzuten baiño obe-
ki eta garbiroago esan ditezkeala.
Eta zer? Oberik egin uste duenak
egin beza berak, besteren zai egon
gabe. Ixildu gabe ari gera onela
eta orrela egin bear litzakeala-ta;
ez gera, ordea, oartzen egin-ala ba-
karrik ikusten dela eta ikasten nola
egin bear litzakean edo, obeto agian,
nola egin litekean. Zuek, guk ez be-
zala, ibilliaz erakutsi duzute nola
zabiltzaten. Zorionak, beraz (1).

(1) Bta h (letra madarikatu ori) dela-
ta, proba-zuzentza.illeak edukl dezala be-
g-ien aurrean giaariren bat bear eztiren
guztiak kentzeko. Oraingoan itzuri bai-
tzaizkizue toear etziren batzu.

Eskertzen diegu ain garbi beren iritzia emfcn diguten guztiei. Pozik
jaso ditugu JAKIN guren aldizkaria edertu ta biziagotu guraz idatzi dlz-
kigutcn denen kartak. Izan ere, gurea dugu, eta gurea denez eder ikuste-
ko deretxoa denok daukagn.

